
ANNOTATSIYA 

Mazkur maqolada XX asr Amerika falsafiy tafakkurining yirik namoyandalaridan biri bo‘lgan 
Mortimer Adlerning ta’lim falsafasiga oid qarashlari nazariy va konseptual jihatdan tahlil qilinadi. 
Tadqiqotda XX asr falsafasiga xos bo‘lgan pragmatizm, analitik falsafa va postmodernizm kabi 
asosiy yo‘nalishlar fonida Adler qarashlarining shakllanish omillari yoritib beriladi. Shuningdek, 
Adlerning ta’lim va demokratiya, falsafa va jamiyat o‘rtasidagi uzviy bog‘liqlik haqidagi qarashlari 
tahlil qilinib, uning falsafiy merosining zamonaviy ta’lim tizimidagi nazariy va amaliy ahamiyati 
asoslab beriladi. 

Kalit so‘zlar: Mortimer Adler, ta’lim falsafasi, perrenializm, pragmatizm, analitik falsafa, 
buyuk kitoblar, gumanitar ta’lim. 

THE THEORETICAL AND CONCEPTUAL FOUNDATIONS OF MORTIMER 
ADLER’S PHILOSOPHY OF EDUCATION 

ABSTRACT  
This article provides a theoretical and conceptual analysis of the educational philosophy of 

Mortimer Adler, one of the prominent representatives of twentieth-century American philosophical 
thought. The study examines the factors shaping Adler’s views within the context of major 
philosophical trends of the twentieth century, such as pragmatism, analytic philosophy, and 
postmodernism. In addition, Adler’s ideas on the intrinsic relationship between education and 
democracy, philosophy and society are analyzed, and the theoretical and practical significance of his 
philosophical legacy for contemporary educational systems is substantiated. 

Keywords: Mortimer Adler, philosophy of education, perennialism, pragmatism, analytic 
philosophy, Great Books, liberal education. 

 
Суюнова Ноила Гайрат кизи 

Преподаватель кафедры «Гуманитарные науки» 

mailto:suyunova.n@perfectuniversity.uz
http://dx.doi.org/10.5281/zenodo.18088629
mailto:suyunova.n@perfectuniversity.uz


МАРКАЗИЙ ОСИЁ РЕНЕССАНСИ ЖУРНАЛИ | ЖУРНАЛ РЕНЕССАНСА ЦЕНТРАЛЬНОЙ АЗИИ | JOURNAL OF CENTRAL ASIAN RENAISSANCE                  №3 | 2025 

95 

Университет Perfect 
E-mail: suyunova.n@perfectuniversity.uz  

 
ТЕОРЕТИЧЕСКИЕ И КОНЦЕПТУАЛЬНЫЕ ОСНОВЫ ФИЛОСОФИИ 

ОБРАЗОВАНИЯ МОРТИМЕРА АДЛЕРА 
АННОТАЦИЯ  

В данной статье проводится теоретико-концептуальный анализ философии 
образования Мортимера Адлера — одного из выдающихся представителей американской 
философской мысли XX века. В исследовании раскрываются факторы формирования взглядов 
Адлера в контексте основных философских направлений XX века, таких как прагматизм, 
аналитическая философия и постмодернизм. Кроме того, анализируются его взгляды на 
органическую взаимосвязь образования и демократии, философии и общества, а также 
обосновывается теоретическая и практическая значимость философского наследия Адлера для 
современной системы образования. 

Ключевые слова: Мортимер Адлер, философия образования, перренниализм, 
прагматизм, аналитическая философия, великие книги, гуманитарное образование. 

 
Kirish va mavzuning dolzarbligi. XX asr insoniyat falsafiy tafakkur taraqqiyotida oʻziga 

xos fenomenlari bilan boshqa davrlardan mutlaqo ajralib turadi. Bu davrda insoniyat falsafiy 
tafakkurda maʼlum davrlarda shakllangan paradigmalarni qayta koʻrib chiqib, yangi paradigmal 
mezonlarni taklif qilish orqali falsafa fanida fundamental oʻzgarishlar roʻy berdi. Falsafiy tafakkurda 
postmodernizim, ekzistensializim va analitik falsafa kabi falsafiy tafakkur oqimlari yetakchi 
tendensiyalar sifatida shakllandi.  

XX asr falsafasi turli yoʻnalishlarning uygʻunligi va qarama-qarshiligi bilan xususiyat kasb 
etdi. Bu fenomen quyidagicha koʻrinishda edi. Bir tomondan ekzistensializm inson erkinligi va 
javobgarligini ilgari surgan boʻlsa. Analitik fasafa aniq mantiq va ilmiy paradigmalar orqali falsafiy 
muammolarni tahlil qilishga harakat qildi. Postmodernizim boʻlsa haqiqat va bilim tushunchalarini 
qayta koʻrib chiqish orqali ma’rifaat davri yaratgan paradigmalarni inkor etgan yangi paradigmalarni 
ilgari suradi. Ushbu davr falsafiy qiyofasini yaxlit obrazini yaratish nafaqat bu davr falsafiy tafakkuri 
balki har bir faylasufning qarashlarini qirralarini tushunishga imkon beradi.  

Ushbu davr tahlil qilinar ekan Amerika Qoʻshma Shtatlardagi shakllangan falsafiy a’nanalar 
va maktablarning jahon falsafiy tafakkuriga koʻrsatgan taʼsirini e’tirof etish zarur hisoblanadi. 
AQShdagi maktablarning, falsafiy yondashuvlarning asosiy jihati bu davr uchun plyuralizm edi. Bu 
davrda Amerikada pragmatizm, analitik falsafa, siyosiy falsafa va taʼlim nazariyasiga oid keng 
koʻlamdagi falsafiy tadqiqotlar olib borildi. Shuningdek Yevropa falsafiy maktablarida shakllangan 
yangi zamonaviy falsafiy konsepsiyalar, nazariyalar, ekzistensializm va postmodernizm kabi 
g’oyalari AQSh falsafiy muhitiga jiddiy taʼsir koʻrsatib jiddiy muhokama qilindi. 

Metodlar va oʻrganilganlik darajasi. Ushbu mavzuni tadqiq qilishda tarix falsafasi, 
komparativistika, mantiqiylik kabi metodlardan foydalanilgan. 

Muhokama. Bu davr Amerika falsafiy tafakkurining eng muhim tendensiyasi pragmatizm 
asosida shakllangan edi. “Pragmatizm bilim va haqiqat tushunchalarini amaliy natijalar bilan 
bogʻlashga asoslangan boʻlib, haqiqatning foydalilik tamoyiliga mos ravishda baholashni ilgari 
suradi” [1]. Bu yoʻnalish XIX asr oxirida paydo boʻlib, XX asrda yangi nazariy asoslar bilan 
rivojlandi.  

Amerika pragmatizmining yetakchi vakillari taʼlim, haqiqat va tafakkur masalalarini inson 
tajribasi bilan bogʻliq holda tushuntirishga harakat qilishdi. Bu davrning yetakchi faylasufi boʻlgan 
“John Devey taʼlimni jamiyatni shakllantiruvchi asosiy vosita sifatida koʻrib, demokratiya va 
eksperimental pedagogikaga asoslangan yondashuvni ilgari suradi” [2]. “Villiyam James esa haqiqat 
inson tajribasining mahsuli ekanligini ta’kidlab, tafakkurning moslashuvchanligi va eʼtiqodlarning 
amaliy natijalarga bogʻliqligini ilgari suradi” [2]. Ushbu faylasuflar pragmatizmni rivojlantirib, inson 
tajribasi, tafakkuri va taʼlim jarayonlarning yangi talqinini ishlab chiqishdi.  

XX asrning oʻrtalariga kelib, analitik falsafa AQShdagi falsafiy muhitda yetakchi falsafiy 
yondashuvga aylandi. Ushbu yondashuv asosan tahlil, til va mantiqiy strukturaga eʼtibor qaratdi. 
Analitik falsafa dastlabki davrda Yevropada keng rivojlangan boʻlsa ham, keyinchalik AQSh 
universitetlarining asosiy falsafiy yoʻnalishlaridan biriga aylandi.  

XX asr Amerika falsafasi pragmatizm, analitik falsafa, siyosiy falsafa va postmodernizim 
oqimi taʼsiri asosida shakllandi. “John Davey taʼlim va demokratiyaga oid qarashlarni rivojlantirgan 
boʻlsa, John Ravls adolat nazariyasi bilan siyosat nazariyasiga jiddiy taʼsir koʻrsatdi” [3]. XX asrda 
shakllangan turli falsafiy oqimlar Amerika ilmiy jamiyatida yangi tendensiyalar asosida rivojlanib 
jiddiy falsafiy qarashlarning, paradigmalarning rivojlanishiga zamin yaratdi.  

Mana shunday falsafiy muhitda shakllangan XX asrning yirik faylasuflaridan bir Mortimer 
Adler edi. U amerikalik faylasuf, pedagog, yozuvchi, muharrir, va gumanitar taʼlimni nazariyotchisi 
va targʻibotchisi sifatida tanildi.  Uning falsafiy qarashlari nafaqat XX asr falsafiy tafakkuriga 
mazmun berdi balki keyingi tadqiqotlar uchun ham ilmiy nazariy asos boʻldi.  

Mortimer Adler 1902-yilda Nyu-York shahrida yashovchi yahudiy oilasida tavallud topdi. U 
tavallud topgan oila yuqori darajadagi ilmiy darajaga ega boʻlmasa ham, ular Adlerdagi ilmga, 
kitobga, yuqori boʻlgan qizish sababidan uning sifatli taʼlim olishi uchun unga jiddiy eʼtibor va shart 
sharoitni yaratib berishni istashgan.  

“Adlerning juda yosh paytidan, 15 yoshida “The New York Times”da ish boshlashi uning 
ilmiy va badiiy adabiyotga qiziqishini yanada ragʻbatlantirgan edi. Bu gazetada ishlash jarayonida 
keng ilmiy manbalar bilan tanishish imkoniga ega boʻlgan edi” [4].  U bu davrida ilmiy va badiiy 
adabiyotga qiziqib keng oʻqirdi. Aynan shu yoshida u Platonning dialoglarini oʻqib chiqib u oʻzida 
falsafa nisbatan juda kuchli xohish va qiziqishni shakllantirdi. Uning bu tinimsiz bu kabi manbalar 
bilan tanishishi uni falsafaga boʻlgan qiziqishini rivojlantirib, uni falsafa bilan jiddiy shugʻullanish 
qaroriga turtki boʻldi. Shu sababli u oʻzini akademik faoliyatga bagʻishlashga qaror qilib Kolumbiya 
universitetiga oʻqishga kirdi.  

Mortimer Adlerning asosiy faylasuf sifatidagi qarashlari Kolumbiya universitetidagi oʻqish 
faoliyati bilan shakllangan edi. U bu taʼlim muassasasida chuqur fundamental falsafiy bilimlarni 
egallash imkoniga ega boʻldi. Kolumbiya universitetida oʻqish jarayonida u Aristotel va boshqa antik 
davr faylasuflari ijodi bilan yaqindan tanishish unda klassik falsafaga boʻlgan qiziqishni shakllantirdi. 
1928-yilda oʻzining doktorlik dissertatsiyasini “Musiqiy idrok” mavzusida himoya qilib fan doktori 
darajasini oldi. Uning ilmiy faoliyatining asosiy mavzusi shaxsni shakllantirish jarayonida taʼlimning 
oʻrni va gumanitar fanlarning inson tafakkuriga va madaniyatiga taʼsirini oʻrganishga qaratilgan edi.  

Adlerning asosiy qarashlarini tashkil etuvchi taʼlim muammosi uning pedagog faoliyati 
natijasida ham shakllangan edi. Adler dastlabki pedagogik faoliyatini Nyu-yorkdagi City Kollege va 
Kolumbiya universitetida olib bordi. Uning asosiy pedagogik faoliyati 1930-yildan Chikago 
universitetidan boshlandi. 1942-yilda u bu universitetda professor unvoniga ega boʻldi.  Uning bu 
yerdagi 1930-1952 yillarda olib borgan faoliyati nafaqat pedagogik sohada balki keng koʻlamda 
taʼlim islohotlari bilan kechdi. U Chikago universitetidagi taʼlim tizimini oʻz ta’lim falsafasiga oid 
qarashlar asosida isloh qilishga harakat qildi.  

Bu davrda Adler oʻz hamkasbi Roberd Hatkins bilan hamkorlikda taʼlim to’gʻrisida yirik 
tadqiqotlar olib bordi. Universitet taʼlim tizimini isloh qilishga qaratilgan faoliyatlarida asosiy 
tadqiqot obyekti ijtimoiy fanlarni oʻqitish muammosi edi. Ularning bu taʼlim islohotlaridan 
koʻzlangan asosiy maqsad talabalarda ijtimoiy gumanitar fanlarni keng oʻqitish va klassik asarlarni 
o’qitish orqali dunyoqarashni kengaytirish edi.  

Adlerning falsafiy qarashlarining asosiy mavzusi taʼlimga yoʻnaltirilgan edi. Xususan, u 
taʼlim nazariyasiga oid bir qancha ilmiy tadqiqotlarni eʼlon qildi. U 1940 yilda oʻzbek kitobxonlari 
uchun yaqinda oʻzbek tiliga tarjimon Javlon Qodirov tomonidan tarjima qilingan “Kitoblar qanday 
oʻqiladi” (How to Read a Book) nomli asarni yozdi [5]. Ushbu kitob keng kitobxonlar, munaqqidlar 
tomonidan eʼtirof etilgani holda, mazkur kitob klassik adabiyot va falsafiy adabiyotlarni tahlil qilish 
boʻyicha yoʻriqnoma sifatida qabul qilindi. Asar XX asrning birinchi yarmi oxirida yozilgan boʻlsa 
ham hozirgacha oʻz qiymatini yo’qotmasdan jahon kitobxonlari ommasi tomonidan oʻqib 
kelinmoqda. Bu asar nafaqat tadqiqotchilar va oddiy oʻquvchilar oʻrtasida kitobxonlik madaniyatini 

shakllantirishga balki klassik asarlar bilan ishlash koʻnikmasini shakllantirishni maqsad qilgan edi. 
Shuning uchun ham bu asar takroriy nashr etilmoqda.  

Shuningdek, u ilmiy faoliyatini rivojlantirib yangi ilmiy loyihalar ustida ish olib bordi. U 
Robert Maynarda Hutkins bilan ilmiy hamkorlikda “Gʻarb sivilizatsiyasining buyuk kitoblari” [6]. 
(Great Books of the Western World) nomli 54 qismdan tashkil topgan toʻplamni nashr etdi. Ushbu 
kitobda 443 asar tanlab olingan boʻlib asosan Gʻarb madaniyatini qurgan va falsafiy tafakkurga jiddiy 
taʼsir koʻrsatgan asarlar edi.  Keyinroq Adler ushbu loyihani, rivojlantirib eng asosiy gʻoyalarni oʻzida 
jamlagan “Syntopicon” nomli ikki jildan iborat to’plamni chop etadi.   

Adlerning asosiy amaliy faoliyati uning ilmiy loyihalar bilan ham belgilanadi. U yuqoridagi 
loyihalardan tashqari shuningdek, 20 jildlik “Amerika solnomasi”ning (The Annals of America) 
(1969) nashr etilishiga bosh muharirlik qildi. Adler boshchilik qilgan mazkur loyiha oʻzida Amerika 
tarixi va gʻoyalari haqida chuqur ilmiy tadqiqotlarni jamlagan edi.  

U 1952-yilda Chikago universitetini tark etib, oʻzining ilmiy tadqiqotlarga ixtisoslashtirilgan 
“Falsafiy tadqiqotlar insitutini” tashkil etdi. Bu institut markaz sifatida asosiy faoliyatini taʼlim va 
falsafiy masalalarga bagʻishlagan edi.  

Adler rahbarlik qilgan eng yirik loyihalardan biri bu shubhasiz uning 1974-1995 yilda 
“Britanica Ensiklopediyasiga” tahririyat hay’atiga rahbarlik qilishi edi. U oʻzigacha shakllantirilgan 
mazkur ensiklopediyaning toʻliq mazmunini koʻrib chiqib, falsafiy, gumanitar fanlarga asoslangan 
holda yangi bilimlar tizimini shakllantirishga harakat qildi.  

“1990-yilda Mortimer Adler, Maks Vaysmen bilan hamkorlikda yangi bir “Buyuk gʻoyalar 
tadqiqot markazini” (Center for the Study of Great Ideas) nomli tadqiqot markazini tashkil etdi” [7]. 
Ushbu markazning asosiy maqsadi falsafa bilan taʼlim uygʻunligiga asoslangan chuqur tadqiqotlarni 
rivojlantirish orqali Gʻarb an’anaviy falsafiy tafakkurini keng yoyilishiga qaratilgan edi. U oʻzining 
bu tadqiqot markazi tomonidan ishlab chiqilgan “Buyuk kitoblar” dasturi orqali klassik asarlarni keng 
jamoatchilikka yangidan tanishtirish va yetkazishni tanqidiy tafakkurni rivojlantirishni bosh maqsad 
qilib olgan edi.  

1988-1991-yillarda Adler oʻzining asosiy sohasi boʻlgan pedagogik faoliyatiga qaytib, 
Shimoliy Karolina universitetida ilmiy faoliyat yurita boshladi. Bu yerdagi faoliyatida u oʻz 
gʻoyalarini yosh talabalar bilan muhokama qilgan holda, oʻz gʻoyalarini keng yoyishga harakat qildi. 
U bu muhokamalarida asosiy taʼlimning universal tamoyillarining ahamiyatining ochib berishga 
harakat qilardi.  

Mortimer Adler umrining asosiy qismini falsafa va taʼlim sohasidagi izlanishlarga bagʻishladi. 
U oʻzining taʼlim tamoyillarini isloh qilishga qaratilgan gʻoyalari, ilmiy tadqiqotlari bilan XX asrning 
eng taniqli pedagogika nazariyotchilaridan biri sifatida tanildi, e’tirof etildi. U 2001-yil 29-iyunda 
Kaliforniyaning San-Mateo shahrida vafot etdi.  

“Mortimer Adler falsafaga boshqa faylasuflari kabi zamonasining qaysidir faylasufi taʼsir 
bilan emas balki “NEW YORKS TIMES” jurnalida ishlayotganida antik faylasuflari bilan tanishish 
bilan tugʻilgan edi. Uning bu dastlabki qiziqishi butun bir falsafiy qarashlari tizimini shakllanishida 
jiddiy taʼsir koʻrsatdi” [8].  

Mortimer Adlerning falsafiy qarashlarini oʻrgangan olimlar jamosi uning qarashlari asosan 
Aristotelizim, Tomizim va Perrennializm kabi falsafiy anʼanalar taʼsirida shakllangan edi. 
Shuningdek, uning falsafiy qarashlari shakllanishida bevosita XX asr Amerika falsafiy muhitini 
asosini tashkil etuvchi pragmatizm, analitik falsafa va siyosiy falsafa oqimlariga tanqidiy yondashgan 
holda, klassik gʻoyalarni zamonaviy taʼlim tizimiga modernizatsiyon, yoki transformatsion 
koʻrinishda joriy qilishga harakat qiladi. 

“Adler falsafiy qarashlarida Aristotel va Tomas Akvinskiy (Tomizm) taʼlimotlarining kuchli 
taʼsirni kuzatish mumkin. U antik davrning xarakter xususiyatini taʼlim tizmini bilan birga 
tushunishga harakat qiladi. U inson tafakkur jarayonini tadqiq etar ekan inson tafakkuri, bilim olish 
jarayoni Aristotel ilgari surgan mantiq va falsafiy tahlil tamoyillariga asoslanishi kerak deb 
hisoblaydi. Shuningdek, u taʼlim falsafasi toʻgʻrisidagi qarashlarini u antik yunon meʼrosining tadqiqi 
natijalaridan olingan xulosalar asosida rivojlantirishga harakat qiladi” [9].  

Adler oʻzining falsafiy tafakkurga qiziqqan ilk kunlaridanoq Aristotelning metafizika, axloq 
va taʼlim nazariyasiga oid masalalar bilan shugʻullana boshlagan. Aristotel qarashlarining katta 
qismini qabul qilgan Mortimer Adler ratsional fikrlash va universal tamoyillar muhimligini 
ta’kidlaydi.  

Adler qarashlariga xristian falsafiy taʼlimotining taʼsirini ham kuzatish mumkin. Xususan, 
Adler Tomas Akviniskiyning falsafiy va diniy qarashlarini tanqidiy asosda tahlil qilib oʻrgandi.  
Tomas Akvinskiy Aristotel gʻoyalarini katolik diniga transformatsiya qilib uygʻunlashtirgan boʻlsa, 
Adler mazkur yondashuvni taʼlim falsafasiga qoʻllaydi. U tomizimdan unib chiqqan inson tafakkuri 
ilohiy haqiqatga yoʻnaltirilishi kerak degan g’oyani qoʻllab quvvatlaydi.  

Aristotelizm va tomizim nafaqat Adlerning falsafiy tafakkuriga balki uning loyihalarining 
mazmuniga jiddiy taʼsir koʻrsatdi. Xususan, Adlerning Gʻarb sivilizatsiyasining buyuk kitoblari 
loyihasi ham aynan Aristotel va Akvinskiy falsafasining taʼsirida shakllangan. Chunki Adler 
insoniyat tafakkurining eng yuqori davrining asosiy mazmuni klassik asarlarda aks etadi deb 
hisoblaydi.  

Adler XX asr taʼlim falsafasining asosiy oqimlaridan biri boʻlgan perrenializmning yetakchi 
vakillaridan biri edi. Perrenializm taʼlim oʻzgarmas va universal tamoyillarga asoslanishi kerak degan 
gʻoyaga tayanadigan yoʻnalish boʻlib, u pragmatizm va progressiv taʼlim yondashuvlariga tanqidiy 
yondashadi.  

Perrenializmning asosiy tamoyillari quydagicha: 
 

1 Oʻzgarmas 
haqiqatlar 

Inson tafakkuri va madaniyatining universal 
tamoyillari doimiy ahamiyatga ega boʻlishi kerak.  

2 Klassik asarlarni 
asos qilib olish 

Buyuk mutafakkirlar va adabiyot asarlarini 
oʻrganish muhim.  

3 Aqliy rivojlanish Taʼlim mantiqiy fikrlash va falsafiy mulohazalarni 
shakllantirishi lozim. 

4 Oʻqituvchining 
yetakchilik roli 

Pedagogning bilim beruvchi va yoʻnaltiruvchi 
funksiyasi eʼtirof etiladi.  

5 Barqaror oʻquv 
dasturi 

Taʼlim mazmuni oʻzgarmas boʻlib, zamonaviy 
tendensiyalarga moslashmasligi kerak. 

 
Muxtasar aytganda “bu yondashuv fundamental xususiyatlariga koʻra pragmatizm va 

progressiv taʼlim nazariyasiga qarshi turib, taʼlimni universal qadriyatlar asosida olib borilishi kerak 
deb hisoblaydi” [10].  

Adlerning taʼlim falsafasi toʻgrisidagi qarashlarning asosiy mazmuni taʼlim insonni mantiqiy 
fikrlashga, universal haqiqatlarni anglashga va donishmandlikka erishishga yoʻnaltirishda aks etadi. 
U oʻzining taʼlimga oid qarashlarini oʻz davrida mavjud yetakchi nazariyalari tanqidi asosida quradi. 
Xususan u James Davey tomonidan ilgari surilgan progressiv taʼlim nazariyasini tanqid qilib chiqadi. 
John Davey taʼlim nazariyasi pragmatizm va progressiv taʼlim tamoyillariga asoslanib, u oʻz taʼlimni 
tajriba, jamiyat bilan bogʻliq jarayon sifatida tushuntiradi. Adler oʻqitish jarayonida seminarlar, ijodiy 
fikrlash va didaktik metodlarni uygʻunlashtirish kerak ekanligini ta’kidlaydi.  

Adler XX asrda Amerika falsafasida yetakchi oʻrin egallagan pragmatizm va analitik falsafaga 
tanqidiy munosabatda boʻldi. Xususan u John Davey va Viliam Jamesning emprizimga asoalangan 
taʼlim nazariyasini inkor qilib, haqiqatning relyativistik ekanligini qabul qilmaydi.  

Adler oʻz davrining yana bir muhim falsafiy tendensiyasi boʻlgan analitik falsafaga ham 
tanqidiy yondashib, analitik falsafani faqat mantiq va tilshunoslik doirasida cheklangan tor doira 
sifatida qabul qiladi. Adler analitik falsafani tanqid qilib, falsafaning axloq, maʼnaviyat va qadriyatlar 
bilan shugʻullunishini muhimroq deb hisoblaydi.  

Adlerning falsafiy qarashlar tizimida siyosiy falsafa ham oʻziga xos namoyon boʻladi. 
“Adlerning siyosiy falsafasi klassik demokratiya tushunchalariga asoslangan boʻlib, uning siyosiy 
qarashlari oʻz davrining yetakchi siyosat falsafasi vakillari John Ravls va Robert Nozikk kabi 
zamonaviy siyosat nazariyotchilari bilan ma’no jihatidan kesishadi” [11]. U demokratiyani 

shakllantirish masalasida universal haqiqatlarga alohida urgʻu berib demokratiya aynan universal 
tamoyillar asosida shakllantirilishi kerak deb hisoblaydi. U demokratiyaning barqarorligini sifatli 
taʼlim olgan oqilona fikrlaydigan fuqarolar tashkil etishini ta’kidlaydi. Adler uchun demokratiyaning 
fundamental asosi bu bilim va mantiqiy fikrlash hisoblanadi.  

U zamonaviy faylasuf pedagog oʻlaroq oʻz qarashlarini nafaqat taʼlimni isloh qilishga 
qaratilgan nazariyalar, loyihalari bilan balki oʻzining 50 dan ortiq kitobdan iborat asarlari bilan XX 
asrning mumtoz faylasuflaridan biri sifatida eʼtirof etildi.  

Uning yozish uslubi ham oʻziga xos boʻlib tadqiqotchilar uning baʼzi kitoblari sokratik 
uslubda yozilganligini ta’kidlashadi. Uning kitoblaridagi bunaqangi metodologik yondashuv uni 
qadimgi va zamonaviy davr bilimlarini chuqur oʻzlashtirganligini va uni zamonaviy falsafaga joriy 
qila olganini koʻrsatadi.  

Mortimer Adler taʼlim jarayonida falsafaning alohida oʻrnini ta’kidlab, “umuman olganda, 
maʼrifatli inson boʻlish tarix va falsafa tarixini tushunish hamda tarix va falsafadan xabardor boʻlishni 
oʻz ichiga oladi” deydi [12].  U shuningdek zamonaviy taʼlim tizmiga falsafiy munozaralarni 
qaytarish va “buyuk gʻoyalar” haqida fikr yuritishni zamonaviy tafakkurga qaytada sintezlash uchun 
oʻz takliflarini ishlab chiqadi.  

Mortimer Adler “Falsafaning xolati” (Conditions of Philosophy) asarida jamiyatda zamonaviy 
jamiyatda falsafaning mavqeyini tiklash uchun asosiy boʻlgan olti shartni bayon qiladi: 

1. “Falsafa mustaqil fan sifatida tan olinishi kerak. Falsafa boshqa fanlardan ajralgan holda, 
oʻziga xos tadqiqot usullariga ega boʻlgan mustaqil ilmiy yoʻnalish boʻlishi lozim.  

2. Falsafiy bilim birlamchi bilim sifatida eʼtirof etilishi kerak. Falsafa asosiy tushunchalar va 
bilimlarning negizini oʻrganish kerak, u barcha bilim tarmoqlari uchun umumiy fundamental 
asos yaratishi kerak.  

3. Falsafiy nazariyalar tabiiy fanlarga qoʻllaniladigan obyektiv haqiqat mezonlariga yaqin 
boʻlishi kerak. Bu bilan Adler falsafani subyektiv fikrlarga asoslanmasdan balki, tabiiy 
fanlarda boʻlgani singari haqiqatni izlashda ilmiy nazariyalarga yaqin boʻlishi kerak deydi.  

4. Falsafa ommaga ochiq boʻlishi kerak. Adlerga koʻra falsafaning akademik doirada qolib 
ketishi keng doirada tushunilmaslikka va barobarida falsafadan uzoqlashishga olib keladi.  

5. Falsafa oʻziga xos boʻlgan metodologiyaga ega boʻlishi va boshqa metodlarning metodlaridan 
toʻliq mustaqil boʻlishi kerak.  

6. Falsafa sirli ezoterik boʻlmasligi kerak. Falsafa reallik bilan kuchli bogʻliqlikka ega boʻlishi 
va rivojlanishi kerak” [13].  
Adlerning ilgari surgan bu tamoyillari falsafani zamonaviy davrda taʼlimga yangidan olib 

kirishga qaratilgan taʼlim nazariyalarini asoslashga qaratilgan edi.  
Xulosa. Xulosa qilib aytganda, Adlerning qarashlari antik davr va xristian falsafasi epoxasi 

bilan shakllangan boʻlsa ham uning qarashlarida XX asr falsafiy tafakkur tendensiyalarining taʼsirni 
bevosita kuzatish mumkin. U oʻz davrining falsafiy muhitida yetakchi boʻlgan pragmatizm taʼlimdagi 
progressiv taʼlim nazariyasi va analitik falsafaning tanqidi asosida oʻz falsafiy qarashlarini 
rivojlantirdi. U oʻz qarashlarini nafaqat nazariy asoslarda balki amaliyotda oʻz ilmiy tadqiqotlari 
asosida joriy qilgan amaliyotchi faylasuf hisoblanadi. U oʻzining taʼlim falsafasi sohasida olib borgan 
tadqiqotlari bilan soha uchun mutlaqo yangi boʻlgan gʻoyalar va nazariyalarni taklif qildi. Xususan 
uning falsafani taʼlim tizimida yangidan kashf qilish yoʻlida olib borgan tadqiqotlari qimmatli nazariy 
asos hisoblanadi.  

